
				এই পৃষ্ঠাটোৰ বৈধকৰণ হৈছে
		ৰাষ্ট্ৰীয় স্বীকৃতি দিয়াৰ বিষয়ে মোৰ লগত কথা পাতিছিল। আমি এই
	বিষয়ে বহু ঘণ্টা কথা পাতিছিলোঁ আৰু প্ৰচণ্ড পথেই জনযুদ্ধৰ প্ৰকৃত
	পথ হ'ব বুলি ভাবিছিলোঁ। পাছলৈ এই ‘প্ৰচণ্ড পথ' ‘প্ৰচওবাদ’ৰূপে
	জনজাত হৈছিল।'



	প্ৰকৃতপক্ষে ‘পথ’ শব্দটোৰ অৰ্থ বাট দেখুৱাই দিয়া, কিন্তু আশ্চৰ্যজনকভাবে প্ৰচণ্ড

পথত এই বিষয়ে কোনো উল্লেখ নাই।

 চৰকাৰখন তেওঁলোকৰ বিৰুদ্ধে যোৱাত মাওবাদীসকলে নিৰাপত্তা বাহিনীৰ ওপৰত
আক্ৰমণ আৰম্ভ কৰে। ২০০১ চনৰ এপ্ৰিল মাহৰ প্ৰথম সপ্তাহত মাওবাদীসকলে সমগ্ৰ
দেশত বিভিন্ন ধৰণৰ কূটাঘাতমূলক কাৰ্য সংঘটিত কৰে। লগতে ৬ এপ্ৰিলত নেপাল
বন্ধ ঘোষণা কৰে।

মাওবাদীসকলৰ অভিযান চলি থকাৰ সময়তে মাৰ্চ মাহৰ ৩১ তাৰিখে গোৰ্খা
কাৰাগাৰৰ পৰা সংগঠনটোৰ ছগৰাকী মহিলা কেডাৰে পলায়ন কৰে। জনযুদ্ধ চলি
থকা সময়ছোৱাত সংঘটিত হোৱা এইটো প্ৰথম ঘটনা। ঘটনাটোৱে সমগ্ৰ নেপালত
তীব্ৰ চাঞ্চল্যৰ সৃষ্টি কৰে। জে’ল ভাঙি পলায়ন কৰা মহিলা কেডাৰসকল আছিল
ক্ৰমে উমা ভূজেল, কমলা নাহাৰকী, এনজিলা বি কে, সঞ্জু আৰয়াল, মীনা মাৰহাটা
আৰু ৰীতা বি কে। দুবছৰ জে’লত আৱদ্ধ হৈ থকাৰ অন্তত খাল খান্দি পলায়ন
কৰিবলৈ সক্ষম হয় তেওঁলোক৷ এই দুঃসাহসিক কামটো সংঘটিত কৰিছিল সংগঠনটোৰ
ছেকচন কামাণ্ডাৰ উমা ভূজেলে৷ তেওঁ কামাণ্ডাৰ ভীমসেন পোখৰেলৰ পত্নী আছিল।
ভীমসেন পোখৰেলৰ মৃত্যু ১৯৯৯ চনৰ ছেপ্টেম্বৰ মাহত হৈছিল।

 মহিলা কেডাৰসকলে জে’ল ভাঙি পলায়ন কৰা ঘটনাই প্ৰচণ্ডক যথেষ্ট উৎসাহিত
কৰিছিল। এপ্ৰিল মাহৰ ২ তাৰিখে জনসাধাৰণক উদ্দেশ্যি প্ৰেৰণ কৰা এটা বাৰ্তাত
তেওঁ সকলো বিদ্ৰোহীকে এই ঘটনাৰ দ্বাৰা অনুপ্ৰাণিত হ’বলৈ আহ্বান জনাইছিল।

 মাওবাদীসকলে আৰম্ভ কৰা সপ্তাহজোৰা বিদ্ৰোহী অভিযানে সমগ্ৰ দেশতে
আতংকময় পৰিৱেশৰ সৃষ্টি কৰিছিল। ১ এপ্ৰিলত তেওঁলোকে পশ্চিম অঞ্চলৰ ৰুকুমকৰ
পুলিচ চকীত এটা সশস্ত্ৰ আক্ৰমণ সংঘটিত কৰিছিল। পাহাৰৰ শীৰ্ষত অৱস্থিত সুসজ্জিত
নেপালী পুলিচ বাহিনীৰ ওপৰত কৰা এইটো আছিল তেওঁলোকৰ প্ৰথমটো সফল
আক্ৰমণ। সেই আৰক্ষী চকীৰ নিৰাপত্তা ব্যৱস্থা অতি কঠোৰ আছিল। ঘন শিলৰ বেৰ
থকাৰ উপৰি আঠটা নিৰীক্ষণ চকী আছিল৷ তদুপৰি ভিতৰতো চোকা পহৰাৰ ব্যৱস্থা
আছিল। আৰক্ষী চকীটো ৭৬জন পুলিচ সুৰক্ষা কৰ্মীয়ে অহৰহ পহৰা দি ৰাখিছিল।

 কিন্তু মাও বিদ্ৰোহীসকলে চকুৰ পচাৰতে আক্ৰমণ চলাই মাত্ৰ ৪৫ মিনিট সময়ৰ


ভিতৰতে গোটেই পুলিচ চকীটো ধ্বংস কৰিবলৈ সক্ষম হৈছিল। এই আক্ৰমণত
৬৯

